
Om denne boka

«Korleis kan vi binda oss til masta på eit vis som sikrar berekraftig bruk av oljepengar gjennom tida? Kan vi tryggja finansformuen vår, Oljefondet, i all æve til Dovre fell? Desse spørsmåla er kalde og norske; gjennomtenkt sjølvopptekne. Meininga med denne boka er å tenkja gjennom moglege svar. Målet er å skriva setningar og avsnitt som har med Grunnlova, den djupe politikken, å gjera. Innspel til ei konstitusjonell offentlegheit.»

Ekofisk, Eidsvoll er eit essay om petroleum og statsstyring, den fyrste amerikanske finansministeren Alexander Hamilton, det gløymde Statens reservefond, Odyssevskvædet av Homer, historia om forfattaren sin tyske stamfar og ein familieformue som gjekk tapt. Essayet munnar ut i ferdaminne frå øya St. Croix og skisser til grunnlovfeste handlingsreglar for bruk av oljepengar; utkast til demokratiske samtalar om norske statsfinansar.


Morten Søberg

Ekofisk, Eidsvoll

Eit essay om oljepengar og Grunnlova

Men vil du sjølv Seirenurne høyre, daa du upprett standande læt deg med hender og føter surre til masti nedst, med reip-endann’ knytte ikring ho fast, uslitande; daa du glad kann Seirenurne høyre. Men um du bed og byd, at felagann’ løyse deg skal att, heller dei fastare daa med fleire reip maa deg binde.

Frå Odyssevskvædet av Homer, til landsmål ved Arne Garborg (1918).

